
 

ᐊᖏᕈᑎᒃᓴᐃᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄ − ᐊᑯᓕᕈᕐᕕᒃ 8, 2024 

ᐅᑯᓄᖓ:  ᑐᓴᒐᒃᓴᖅ:  X                                        ᐃᓱᒪᓕᐊᕆᔭᐅᔪᑦ:  

ᐅᖃᐅᑕᐅᔪᖅ: ᒫᓐᓇᒨᓕᖓᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᖅ ᐅᓇ ᐱᑦᔪᑎᒋᓪᓗᒍ ᑕᓪᓗᕈᑎᐅᑉ 

ᐃᒪᖓᓂ ᑲᓇᑕᒥ ᑕᕆᐅᕐᒥᐅᑕᓂᒃ ᓴᐳᔾᔨᕕᐅᔪᖅ 

 

ᐱᑦᔪᑎ 

ᑐᑭᓯᒋᐊᕐᑎᑦᑎᓂᖅ ᒫᓐᓇᒨᓕᖓᔪᓂᒃ ᐆᒥᖓ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᖅ (IMP) ᐅᓇ 

ᐱᑦᔪᑎᒋᓪᓗᒍ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᑕᕆᐅᕐᒥᐅᑕᓂᒃ ᓴᐳᔾᔨᕕᐅᔪᖅ (TINMCA)  ᐃᓚᒋᓪᓗᒍ ᒫᓐᓇ 

ᐱᓕᕆᐊᖑᔪᓂᒃ, ᓄᓇᓕᖕᓄ ᑐᓴᕆᐊᕐᓂᐅᓵᓚᐅᕐᑐᒥᒃ, ᖃᓄᐃᓕᐅᕆᐊᖃᕐᓂᕆᔭᑦᑎᓐᓂᒃ ᐊᒻᒪ ᖃᑯᒍ 

ᐱᔭᕇᓛᕐᓂᖓᓂᒃ.  ᑭᖑᓪᓕᕐᒥᑦ ᑐᓴᕐᑎᑦᑎᓂᐅᓚᐅᕐᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄ ᐅᐱᕐᖔ 

2020−ᐅᑎᓪᓗᒍ. ᑭᖑᕙᕐᓂᖃᓚᐅᕐᑐᒍ ᐱᔭᕇᕋᓱᒃᖢᑎᒍ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᓂᒃ, ᑭᓯᐊᓂ 

ᐸᕐᓇᐃᔩᑦ ᑲᑎᒪᔨᖏᑦ ᐱᓕᕆᑦᑎᐊᓚᐅᕐᑐᑦ ᓯᕗᒧᐊᒍᑎᓂᒃ ᐊᕐᕌᒍᒧ ᐊᒻᒪ ᓂᕆᐅᖕᓂᖃᕐᖢᑎᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑎᐅᓚᐅᑲᒃᑐᓂᒃ ᐃᓱᒪᒃᓴᕐᓯᐅᕈᑕᐅᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᓂᒍᕐᑎᑕᐅᓗᑎᒃ 

ᑕᕿᕐᓂᒃ ᐊᕗᓐᓂᕕᒃ ᐊᒻᒪ ᒪᓐᓃᑦ   2025 −ᖑᓕᕐᐸᑦ ᑲᑎᒪᓂᐅᓂᐊᕐᑐᒥᒃ.  
 

ᐱᓕᕆᐊᖑᓚᐅᕐᑑᑉ ᑐᑭᖏᑦ 

ᐱᓕᕆᕕᒡᔪᐊᓚᐅᕐᑐᑦ ᓴᕿᑎᑦᑎᓪᓗᑎᒃ ᐊᑐᕐᑕᐅᒋᐊᓕᖕᓂᒃ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᑕᕆᐅᕐᒥᐅᑕᓂᒃ 

ᓴᐳᔾᔨᒐᓱᐊᕐᓂᖏᓐᓂᒃ ᒪᓕᒃᖢᒋᑦ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔨᔭᐅᓯᒪᓂᖏᑕ ᐃᓂᖓᓂ ᐱᖁᔭᖅ (2002) 

ᒪᓕᒃᖢᒋᑦ ᐅᑯᐊᖑᔪ:  ᖃᐅᔨᓴᕐᓂᐅᔪᑦ ᐱᓕᕆᐊᒃᓴ ᓈᒻᒪᒃᑲᓗᐊᕐᒪᖔᑦ ᐊᒻᒪ ᐊᑑᑎᖃᕐᓂᐊᕋᓗᐊᕐᒪᖔ ᑲᓇᑕᒥ 

ᑕᕆᐅᕐᒥᐅᑕᓂᒃ ᓴᐳᔾᔨᒐᓱᐊᕐᓂᕐᒧᑦ (ᐱᔭᕇᑕᐅᓚᐅᕐᑐᒥᒃ 2017-ᖑᑎᓪᓗᒍ); ᐋᔩᖃᑎᒌᖕᓂᖅ ᐆᒥᖓ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᓄᑦ ᐊᖏᕈᑎᓂᒃ (ᐱᔭᕇᓚᐅᕐᑐᒥᒃ 2019-ᖑᑎᓪᓗᒍ); 

ᓴᕿᑦᑎᓂᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᓂᒃ (ᐱᓕᕆᐊᕆᔭᐅᓕᕐᑐᖅ); ᐊᒻᒪᓗ ᓴᕿᑦᑎᓗᑎᒃ ᑲᓇᑕᒥ 

ᑕᕆᐅᕐᒥᐅᑕᓂᒃ ᓴᐳᔾᔨᕕᒃ ᒪᓕᒐᖑᕐᑎᑕᐅᓗᑎ (ᐱᓕᕆᐊᕆᔭᐅᓕᕐᑐᖅ). 
 

ᑕᓪᓗᕈᑎᐅᑉ ᐃᒪᖓ 108,000 km2 ᐊᖏᓂᖃᕐᑐᑦ ᕿᑭᕐᑕᓂ ᐅᐊᖕᓇᖓᓂ ᐃᓂᖃᕐᑐ, ᐊᒻᒪᓗ ᓄᓇᐅᑉ 

ᐃᓚᖓᓂᑦ (ᐱᖓᓱᓂᒃ ᑎᖕᒥᐊᓂᒃ ᐃᓐᓈᕈᕐᒥᐅᑕᖃᐅᕐᑐᖅ) ᐊᒻᒪ ᕿᑭᕐᑕᓕᒫᖏᑦ ᑐᖔᓂ 400−ᒦᑕᓂᒃ 

ᐳᕐᑐᓂᖃᕐᑐᑦ). ᓄᓇᓖᑦ ᑕᓪᓗᕈᑎᐅᑉ ᐃᒪᖓᓂ ᐃᓚᓕᐅᑎᓯᒪᔪᑦ ᐅᑯᐊ: ᐊᐅᔪᐃᑦᑐᖅ, ᖃᐅᓱᐃᑦᑐᖅ, 

ᐃᒃᐱᐊᕐᔪᒃ, ᒥᑦᑎᒪᑕᓕᒃ ᐊᒻᒪ ᑲᖏᖅᑐᒑᐱᒃ.    

ᐸᕐᓇᐃᔩᑦ ᑲᑎᒪᔨᖏᑦ ᑕᓪᓗᕈᑎᐅᑉ ᐃᒪᖓᓂᒃ, ᒪᕐᕉᖕᓂᒃ ᑭᒡᒐᕐᑐᐃᔨᖃᕐᑐᑦ ᕿᑭᕐᑕᓂ ᐃᓄᐃᑦ 

ᑲᑐᑦᔨᖃᑎᒌᑯᓐᓂᖔᕐᑐᓂᒃ, ᐊᑕᐅᓯᕐᒥᒃ ᑭᒡᒐᕐᑐᐃᔨᖃᕐᖢᑎᒃ ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᓐᓂ; ᐊᒻᒪ 

ᐊᑕᐅᓯᕐᒥᒃ ᑭᒡᒐᕐᑐᐃᔨᖃᕐᖢᑎᒃ ᓄᓇᕗᑦ ᒐᕙᒪᒃᑯᓐᓂᖔᕐᑐᒥᒃ, ᐱᓕᕆᐊᒃᓴᖃᕐᖢᑎᒃ ᓯᕗᓕᕐᑎᐅᓪᓗᑎᒃ 

ᓴᕿᑦᑎᒋᐊᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᓕᕆᓪᓗᑎᒃ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᐅᑕᐃᑦ 

ᓴᐳᔾᔭᐅᓯᒪᓂᖏᑕ ᐃᓂᖓᓂᒃ.  ᐸᕐᓇᐅᑎᐅᓚᐅᑲᒃᑐᖅ ᐊᑐᕐᑕᓂᐊᕐᖢᓂ ᐊᐅᓚᑦᑎᓂᕐᒧᑦ ᑕᓪᓗᕈᑎᐅᑉ ᐃᒪᖓ 

ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔭᐅᒐᓱᐊᕐᑕᐅᔪᒥᒃ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐃᑎᓪᓗᒋᑦ ᐊᕐᕌᒍ 10−ᓂᒃ 

ᐃᓗᐃᑦᑐᒥ ᐊᐅᓚᑦᑎᓂᕐᒧᑦ ᓴᕿᑦᑎᒐᓱᐊᕐᓂᖏᓐᓂᒃ.  ᓴᕿᑦᑎᓂᐅᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᓂᒃ  

ᐅᓄᕐᑐᓂᒃ ᑐᓴᕐᑎᑕᐅᓚᐅᕐᓂᑦᑎᓐᓄᑦ ᓄᓇᓕᖕᒥᐅᓂᒃ, ᐊᒻᒪ ᑎᒍᒥᐊᕐᑎᐅᔪᓂᒃ ᑐᓴᕐᑎᑕᐅᓪᓗᑕ ᐃᓄᖕᓂᑦᓗ. 

ᐸᕐᓇᒃᑕᐅᓯᒪᔪᖅ ᐃᓗᓕᖃᕐᑐᖅ ᑕᑯᓐᓇᕐᓗᒍ ᓇᓗᓇᐃᕆᓗᑎᒃ ᓯᕗᓂᒃᓴᒥ ᖃᓄᐃᓕᖓᓂᐊᕐᓂᖏᓐᓄᑦ 

ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᑦᔭᐅᒋᐊᖃᕐᓂᖏᑕ ᐃᓂᖏᓐᓂᒃ ᐊᕐᕌᒍᓄ 15-20−ᓄ; 

ᐊᐅᓚᑦᑎᓂᕐᒧ ᑐᕌᒐᐃᑦ ᓇᓗᓇᐃᕆᓯᒪᔪᑦ ᐱᓕᕆᐊᒃᓴᐃᑦ ᐱᔭᕇᑦᑎᐊᖁᓪᓗᒋᑦ ᐸᕐᓇᒃᑕᐅᓯᒪᔪᑦ ᒪᓕᒃᓗᒋᑦ, 

ᐃᓚᖃᕐᓗᑎᒃ ᑎᑭᑕᐅᔪᒪᔪᓂᒃ ᑐᑭᓕᐅᑦᑎᐊᕐᓯᒪᔪᓂᒃ ᖃᐅᔨᓴᕐᓂᐊᕐᓗᑎᒍ ᑎᑭᒐᓱᐊᕐᑕᑦᑕ 



 

ᑐᕌᑦᑎᐊᓕᕋᓗᐊᕐᒪᖔᑕ; ᐊᒻᒪ ᑭᒡᓕᓕᐅᕈᑎᓂᒃ ᐸᕐᓇᐃᓂᖅ ᓇᓗᓇᐃᕆᓂᐊᕐᒪᑦ ᐊᐅᓚᑦᑎᔾᔪᑏᑦ ᑐᕌᒐᖏᓐᓂᒃ 

ᐊᑦᔨᒌᖏᑦᑐᓂᒃ ᐃᓂᖃᕐᕕᐅᔪᓂᒃ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᑕᐃᑦ ᓴᐳᑦᔭᐅᒋᐊᖃᕐᓂᖏᑦ 

ᐊᕕᒃᑐᕐᓗᒋᑦ ᓇᓗᓇᐃᕆᑦᑎᐊᕐᓗᒋᓪᓗ ᑭᒡᓕᒋᓂᐊᕐᑕᖏᓐᓂᒃ.  ᑭᒡᓕᓕᐅᕆᓃᑦ ᑐᑭᓕ ᖃᓄᐃᑦᑐᓂᒃ 

ᐱᓕᕆᐊᒃᓴᓂ ᓴᕿᑦᑎᓂᐊᕐᒪᖔᑦᑕ ᐃᓂᒋᔭᐅᔪᓂᒃ, ᐊᒻᒪ ᖃᓄᖅ ᐊᑐᓕᖁᔨᓂᕐᓂᒃ ᐃᓱᒪᒃᓴᕐᓯᐅᕆᐊᖃᕐᓂᐅᔪᑦ.  

ᐃᓄᐃ ᐱᔪᓐᓇᐅᑏᑦ−ᑐᓐᖓᕕᒋᓗᒋᑦ ᐊᖑᓇᓱᒡᕕᐅᔪᓐᓇᕐᑐᖅ ᐊᒻᒪ ᐱᖁᓯᕆᔭᐅᔪᑎᒍ ᐊᑐᕐᑕᐅᔪᓐᓇᕐᓗᑎᒃ 

ᑭᒡᓕᓕᐅᕐᑕᐅᓯᒪᒐᓗᐊᕈᑎᒃ, ᑕᐃᒪᓐᖓᓕᒫᖅ.  ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔪᑦ 

ᐃᓂᖏᑦ ᐃᓗᓕᖃᕐᑐᖅ ᐅᑯᓂᖓ: 

• ᑭᒡᓕᓕᐅᕐᓯᒪᔪᑦ ᓴᐳᑎᔭᐅᓯᒪᕕᒃᔪᐊᕐᑐᑦ ᓴᐳᑎᒋᐊᕐᓗᒋᑦ ᐃᕐᓯᓴᕋᐃᑦᑐᓂᒃ ᐸᒡᕕᒍᓱᒃᓴᕋᐃᑦᑐᓂᒃᓗ 

(ᐆᒡᑑᑎᒋᓗᒋᑦ ᐃᓐᓈᕈᕐᒦᑦᑐᓂᒃ ᑎᖕᒥᐊᑦ).  ᑭᓯᐊᓂ ᐃᓄᐃᑦ ᐅᐸᒍᓐᓇᕐᑕᖏᑦ ᐊᒻᒪ ᐊᒥᓲᖏᑦᑐᑦ 

ᖃᐅᔨᓴᕐᑎᓄᑦ ᐅᐸᒃᑕᐅᔪᓐᓇᕆᓪᓗᑎᒃ ᐃᓛᓐᓂᒃᑯᑦ.  

• ᑭᒡᓕᓕᐅᕐᓯᒪᔪᑦ ᓴᐳᔾᔨᓪᓗᑎᒃ ᐆᒪᔪᐃᑦ ᐃᓂᒋᕙᒃᑕᖏᓐᓂᒃ (ᐆᒡᑑᑎᒋᓗᒋᑦ, ᐊᖁᓵᕐᕕᐅᖃᑦᑕᕐᑐᑦ 

ᓂᕐᔪᑎᓄᑦ, ᒥᒃᑭᑦᑐᓛᒥᓂᒃ ᐱᒪᑐᒃᑐᑦ) ᐱᓕᕆᐊᒃᓴᐃᑦ ᐃᓚᖏᓪᓗ ᐅᐸᒃᑕᐅᔭᕆᐊᖃᓐᖏᒻᒪᕆᒃᑐ 

ᐱᐅᓐᖏᑦᑐᒥᒃ ᑐᓗᕐᑕᕈᑎᖃᕋᔭᕐᓂᖏᓐᓄᑦ ᐆᒪᔪᓂᒃ; 

• ᐊᒥᓱᓂᒃ ᐃᓂᒋᔭᐅᔪᒥᒃ ᐊᑦᔨᒌᓐᖏᑦᑐᓂᒃ ᐱᓕᕆᐊᒃᓴᓄ ᐊᑐᕐᑕᐅᕙᒃᑐᓂᒃ ᐊᒻᒪ ᐊᑐᕐᑕᐅᔪᕐᓇᕐᑐᑦ 

ᐱᔪᓐᓇᐅᑎᖃᕐᑎᑕᐅᓂᐊᕐᑐᑦ ᐱᐅᓐᖏᑦᑐᒥᒃ ᑐᓗᕐᑕᕈᑎᓕᐅᖏᒃᑯᑎ ᐃᒪᕐᒥᐅᑕᐃ ᐊᕙᑎᖓᓂᒃ 

ᐅᕝᕙᓘᓐᓃᑦ ᐃᓄᐃᑦ ᐱᔪᓐᓇᐅᑎᖃᕐᑎᓄᑦ, ᐊᒻᒪᓗ 

• ᐃᓂᒋᔭᐅᔪᑦ ᓇᓗᓇᐃᕐᑕᐅᓯᒪᔪᑦ ᐱᒻᒪᕆᒋᔭᐅᓂᖏᑦ ᓄᓇᓕᖕᒥᐅᓄᑦ, ᐅᑦᔨᕐᑐᕐᑕᐅᓂᐊᕐᑐᑦ 

ᐊᐅᓚᑕᐅᓗᑎᒃᓗ ᐃᓄᐃᑦ ᐊᑐᖃᑦᑕᕐᑕᖏᓐᓂᒃ ᑐᓗᕐᑕᕈᑎᖃᕐᓂᐊᖏᒻᒪᑕ.   
 

ᑐᓴᕆᐊᕐᓂᐅᔪᑦ  

• ᑐᓴᕆᐊᕐᓯᒪᓂᐅᓚᐅᕐᑐᑦ ᐊᐅᓚᑦᑎᓂᕐᒧ ᐸᕐᓇᐅᑎᐅᓚᐅᑲᒃᑐᓂᒃ ᕿᒥᕐᕈᓚᐅᕐᑐᑦ ᐊᕐᕌᒍ 2018 ᐊᒻᒪ 

2019-ᖑᑎᓪᓗᒍ ᐅᑯᓂᖓ ᓄᓇᓕᖕᒥᐅᓂ ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᕐᔪᒃ, ᒥᑦᑎᒪᑕᓕᒃ ᐊᒻᒪ 

ᑲᖏᕐᑐᖔᐱᖕᒥᑦ ᑐᓴᕐᕕᐅᔭᕐᑐᖅᖢᑎᒃ ᑭᓱ ᐸᕐᓇᐅᑎᐅᓚᐅᑲᒃᑐᓂᒃ ᐃᓚᓯᔪᒪᖕᒪᖔᑖ..  ᐸᕐᓇᐃᔩᑦ 

ᑲᑎᒪᔨᖏᑦ ᑲᑎᒪᖃᑎᖃᓚᐅᕐᑐᑦ ᕼᐊᒪᓚᒃᑯᓐᓂ, ᐆᒪᔪᓕᕆᔨᐊᓛᓂᒃ (HTO), ᐊᒻᒪ ᐊᓯᖏᓐᓂᒃ 

ᓄᓇᓕᖕᒥᐅ ᑎᒥᖁᑎᖏᓐᓂᒃ ᐊᒻᒪᓗ ᑭᑐᒥᐊᓄᑦ ᑐᑭᓯᑎᑦᑎᓂᕐᒥᒃ ᑲᑎᒪᑎᑦᑎᓪᓗᑎ. ᐃᒻᒪᖄ 300−ᑭᑐᒥᐊᑦ 

ᑐᓴᕐᕕᐅᓚᐅᕐᑐᑦ.  ᐸᕐᓇᐃᔩᑦ ᑲᑎᒪᔨᖏᑦ ᑐᓴᕐᑕᒥᓂᒃ ᑲᑎᒪᖃᑎᖃᕐᑎᓪᓗᒋᑦ ᐃᓚᓕᐅᕆᓚᐅᕐᑐᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᒧᑦ.  

• ᓇᑦᑎᐊᑦ 2024-ᖑᑎᓪᓗᒍ, ᐸᕐᓇᐃᔩᑦ ᑲᑎᒪᔨᖏᑦ ᐊᐅᓪᓚᓚᐅᕐᑐᑦ ᓄᓇᓕᖕᓄ ᐅᑯᓄᖓ:  ᐊᐅᔪᐃᑦᑐᖅ, 

ᖃᐅᓱᐃᑦᑐᖅ, ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᐊᒻᒪ ᑲᖏᖅᑐᒑᐱᒃ, ᐅᓂᒃᑳᕆᐊᕐᖢᑎᒃ ᑐᓴᓚᐅᕐᑕᒥᓂᒃ 

ᓇᓕᖅᑯᑦᑎᒐᓗᐊᕐᒪᖔᑕ ᐊᑕᖏᕐᖢᒋᑦ ᓄᓇᓕᖕᒥᐅᑦ ᐃᓱᒫᓘᑎᖏᓐᓂᒃ ᐊᒻᒪ ᓯᕗᓪᓕᐅᑎᒋᐊᓕᖕᓂᒃ 

ᐃᓕᔭᐅᑦᑎᐊᕋᓗᐊᕐᒪᖔᑖ ᐸᕐᓇᐅᑎᐅᓚᐅᑲᒃᑐᒥᑦ ᐸᕐᓇᐃᑎᓪᓗᒋᑦ. ᑲᑎᒪᖃᑎᖃᓚᐅᕐᑐ ᐅᑯᓂᖓ:  

ᕼᐊᒻᓚᑦᑯᑦ ᑲᑎᒪᔨᖏᓐᓂᒃ, ᐆᒪᔪᓕᕆᔨᐊᓛᓂᒃ, ᓄᓇᓕᖕᓂᑦ ᓄᓇᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ ᐊᒻᒪ 

ᓇᐅᑦᑎᖅᐅᓱᖅᑎᓂᒃ ᐅᓪᓗᕐᓄ ᒪᕐᕉᖕᓂᑦ. ᑲᑎᕝᕕᖃᕐᑎᑦᑎᓚᐅᕆᓪᓗᑎᒃ ᓄᓇᓕᓕᒫᓂᒃ.  ᐃᒻᒪᖄ 

130−ᑭᑐᒥᐊᑦ ᐅᐸᒎᑎᓚᐅᕐᑐᑦ ᑲᑎᒪᓂᐅᔪᒧᑦ.  ᑐᓴᕐᕕᐅᔭᕐᑐᖅᑎᓪᓗᒋᑦ, ᐸᕐᓇᐃᔩᑦ ᑲᑎᒪᔨᖏᑦ ᑐᓴᓚᐅᕐᑐᑦ 

ᑭᓱ ᓴᐳᔾᔭᐅᒋᐊᖃᕐᓂᖏᓐᓂᒃ ᐊᒻᒪᓗ ᖁᐊᕐᓵᕐᓇᕐᑐᖃᕐᓂᐊᓂᒃ ᑕᐃᑲᓂ ᑕᓪᓗᕈᑎᐅᑉ ᐃᒪᖓ ᑲᓇᑕᒥ 

ᑕᕆᐅᕐᒥᐅᑕᐃᑦ ᓴᐳᑦᔭᐅᓯᒪᔫᑉ ᐃᓂᖓᓂ (ᐆᒡᑑᑎᒋᓗᒋᑦ:  ᐃᓱᒫᓘᑕᐅᓚᐅᕐᑐᑦ ᐅᒥᐊᕐᔪᐊᑦ ᑎᑭᐸᒃᑐᑦ 

ᓇᐅᒃᑯᑦ ᐃᖏᕐᕌᓂᖏᑕ ᐃᓕᖁᓯᐊᓂᒃ, ᐊᒻᒪ ᑐᓗᕐᑕᕈᑎᓕᐅᕐᓂᖏᓐᓂᒃ, ᐅᓄᓗᐊᕐᑐᓂᒃ ᑭᑐᒥᐊᓄᑦ 

ᐊᑦᑕᕐᓇᕈᑕᐅᔪᓐᓇᕐᓂᖏᓐᓂᒃ ᐅᕝᕙᓘᓐᓃᑦ ᐊᕙᑎᒧ ᐱᕐᕈᓗᐊᕿᓂᕐᓂᒃ).  ᑲᑎᒪᔩᑦ ᑐᓴᓚᐅᕐᑕᒥᓂᒃ 

ᐊᖀᒋᐊᓕᖅᖢᑎᒃ ᑐᕌᒐᕆᔭᐅᔪᓂᒃ ᐊᒻᒪ ᑎᑭᑕᐅᔪᒪᔪᓂᒃ ᐃᓚᒋᓪᓗᒍ ᑭᒡᓕᓕᐅᕈᑎᐅᑉ ᐸᕐᓇᐅᑎᖏᓐᓂᒃ.  

ᐸᕐᓇᐃᔩᑦ ᑲᑎᒪᔨᖏᑦ ᐅᖃᐅᑎᔭᐅᓚᐅᕆᕗᑦ ᐋᕿᒋᐊᕐᑕᐅᓗᑎᒃᓗ ᑕᑯᓐᓇᕐᑕᐅᔫᑉ ᐅᖃᐅᓯᖏ ᐊᒻᒪᓗ 



 

ᑕᒪᓐᓇ ᑕᑯᓐᓇᕐᑕᐅᔪᖅ ᓄᓇᓕᖕᒥᐅᑕᓄᑦ ᓈᒻᒪᒃᑲᓗᐊᕐᒪᖔᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ 

ᑕᕆᐅᕐᒥᐅᑕᐃᑦ ᓴᐳᔾᔭᐅᒋᐊᓖᑦ ᐃᓂᖓᓂ ᖃᓄᐃᓕᖓᓂᐊᕐᓂᖏᓐᓂᒃ ᐊᕐᕌᒍᖑᕐᐸ 15-20 ᖑᓕᕈᓂ.  

ᐱᓕᕆᐊᒃᓴᐃᑦ ᑲᔪᓯᔪᑦ  
 

• ᐸᕐᓇᐃᔩᑦ ᑲᑎᒪᔨᖏᑦ ᐱᓕᕆᐊᖃᕐᑐᑦ ᐋᖀᒋᐊᕐᖢᑎᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᓂᒃ 

ᑐᓴᕐᑕᐅᔪᑦ ᑐᓐᖓᕕᒋᓪᓗᒋᑦ ᑕᐃᑲᓐᓇᓂᒃ ᓇᑦᑎᐊᑦ ᑕᕿᖓᓂ 2024 ᐊᕐᕌᒍᒥ ᓄᓇᓕᖕᓂᒃ 

ᑐᓴᕐᑎᓪᓗᒋᑦ.  ᐱᔭᕇᕐᐸᑦ ᐱᓕᕆᐊᒃᓴᐃᑦ ᐅᕝᕙᐅᕗᑦ:  

•  ᐊᒥᕋᐃᔭᕐᕕᒃ/ᓯᑯᕝᕕᒃ 2024:  ᖃᕆᑕᐅᔭᒃᑯᑦ ᑲᑎᒪᓂᖃᕐᓗᑎᒃ ᓄᓇᓕᖕᒥᐅᓂᒃ ᓱᓕᒐᓗᐊᕐᒪᖔᑕ 

ᐊᒻᒪᓗ ᐱᔭᕇᕐᓗᒍ ᐊᐅᓚᑦᑎᓂᕐᒧᑦ ᐸᕐᓇᐅᑕᐅᓚᐅᑲᒃᑐᑦ.  

• ᑲᑕᒑᕆᕝᕕᒃ/ᐋᒡᔪᓕᕐᕕᐅᑉ ᑕᕿᖏᓐᓂᒃ ᐊᕐᕌᒍ 2024:  ᑎᒍᒥᐊᕐᑏᑦ ᐊᒻᒪ ᑭᑐᒥᐊᓂᒃ ᑐᓴᕋᓱᐊᕐᓃᑦ 

ᐸᕐᓇᒃᑕᐅᔪᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᓚᐅᑲᒃᑐᒥ. 

• ᑕᑦᖀᓇᕐᔪᐊᑦ/ᐊᕗᓐᓂᕕᐅᑉ ᑕᕿᐊᓂᒃ ᐊᕐᕌᒍ 2025:  ᐱᔭᕇᑕᐅᕙᓂᓪᓕᐊᔪᑦ ᑎᑎᖃᑎᒍ 

ᐊᐅᓚᑦᑎᓂᕐᒧᑦ ᐸᕐᓇᒃᑕᐅᓚᐅᑲᒃᑐᒥ ᐊᒻᒪᓗ ᐊᓂᒍᕐᑎᑕᐅᓗᑎᒃ 

• ᓇᒻᒪᒋᔭᐅᓂᖏᓐᓂᒃ ᓂᕆᐅᖕᓂᖅ ᑕᕿᖅ ᓇᑦᑎᐊ ᐊᕐᕌᒍ 2025−ᒥ: ᓈᒻᒪᒋᔭᐅᒋᐊᓖᑦ 

ᐊᐅᓚᑦᑎᖃᑎᒌᑦ ᑲᑎᒪᔨᖏᓐᓂ ᐊᓂᒍᕐᑎᑕᐅᓗᑎᒃ. 

• ᓈᒻᒪᒋᔭᐅᓂᖏᓐᓂᒃ ᓂᕆᐅᖕᓂᖅ ᑕᕿᖅ ᒪᓐᓃᑦ ᐊᕐᕌᒍ 2025-ᒥ: ᐊᐅᓚᑦᑎᓂᕐᒧᑦ 

ᐸᕐᓇᒃᑕᐅᓚᐅᑲᒃᑐᒥ ᓈᒻᒪᒋᔭᐅᒋᐊᓖᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᓂᒍᕐᑎᑕᐅᓗᑎᒃ.   

ᐊᐱᖁᑏᑦ ᐅᖃᐅᓯᒃᓴᐃᓪᓘᓐᓃᑦ  

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᖃᐅᓯᒃᓴᖃᕈᑎᒃ, ᐃᓱᒫᓘᑎᖃᕈᑎᒃ ᐊᐱᖁᑎᖃᕈᑎᒃᓘᓐᓃᑦ, ᐸᕐᓇᐃᔩᑦ 

ᑲᑎᒪᔨᖏᑦ ᐊᑐᐃᓐᓇᐅᔪᑦ ᐅᖃᖃᑎᖃᕈᓐᓇᖅᑐᑦ ᖃᖓᑐᐃᓐᓇᖅ.  

ᑲᓇᑕᒥ ᒥᕐᖑᐃᕐᓯᕐᕕᓕᕆᔨ: ᓚᕌᓐᑦ ᔫᓇᑦ, laurent.jonart@pc.gc.ca  

ᓄᓇᕗᑦ ᒐᕙᒪᑦ:   ᐳᕋᑦᓕ ᐱᕆ, BPirie@gov.nu.ca  

ᕿᑭᖅᑕᓂ ᐃᓄᐃᑦ ᑲᑐᑦᔨᖃᑎᒌᑦ: ᔫᕙᓐ ᓯᒥᒃ, jsimic@qia.ca  

